
каналдарынан берілетін мультфильмдерді қазақ тілінде тамашалап жүр. Қазір аталған үш 

арнаның  эфирінен көрсетіліп жүрген «Ми-ми-мишки» («Сүйкімді қонжықтар»), «Лео и Тиг» 

(«Лео мен Тиг»), «Даша путешественница» («Саяхатшы Дара»), «Щенячий патруль» 

(«Құтқарушы күшіктер»), «Я и мой робот» («Мен және менің роботым»), «Медведи Гамми» 

(«Гамми аюларының бастан кешкендері»), «Зак Шторм» («Зак дауыл»), «Виспер», 

«Грузовичок Лева» («Құрастырушы Лева»), «Сисси», «Тайо», «Дуда и Дада» («Дуда мен 

Дада»), «Пчелка Мая» («Майя»), «Питер Пэн», «Венди», «Фиксики» («Білгіштер»), 

«Врумиз» («Желден жүйрік көліктер»), «Лего: Friends» («Құрбылар»), жалпы алғанда, 25 

анимациялық сериал сапалы дубляж жасалып, қазақ тілінде көрсетілуде. Бұл 

мультфильмдердің жалпы хронометражы – 21 680 минутты құрайды.  

Оларды өндіретін «The Walt Disney company», «Aardman Animations Limited», «The 

PGS Company», «Discovery media ventures limited», «Access Media Group», «Hasbro studios», 

«Silver Box Limited», «Signal media», «Studio 100 mediagmbh», «ZDF Enterprises», «Acamar 

Films Limited», «ICONIX Co., Ltd» сынды алпауыт компаниялар. 2010 жылдан бері 

кішкентай көрермендеріміздің  назарына 300-ге тарта шетелдік мультхикая ұсынылды. Осы 

орайда ерекше атап өтетін дүние – «Balapan» сатып алынатын өнімдердің мәдениетіміз бен 

танымымызға сәйкестігін жан-жақты саралап, көркемдік кеңес отырысында талқылайды. 

Пайдаланған әдебиеттер тізімі: 

1. www.akorda.kz ҚР Тұңғыш Президенті – Елбасы Н.Ә. Назарбаевтың «Ұлы даланың 

жеті қыры» мақаласы  

2. http://www.akorda.kz  ҚР Президенті Қ.К.Тоқаевтың «Жаңа жағдайдағы Қазақстан: 

іс-қимыл кезеңі» Жолдауы. 

3.www.balapan.tv. 

Л.Н.Гумилев атындағы ЕҰУ журналистика және саясаттану факультетінің 2 

курс магистранты, Нұр-Сұлтан, Қазақстан 

 

Ғылыми жетекшісі – ф.ғ.к., доцент Ғ.М.Ақсейіт 

 

Спорт журналистикасында да жаңа технологиялардың, жаңа медианың орны бөлек. 

Әлемнің түкпір-түкпірінде болып жатқан спорттық жарыстарды бақылау мен әр 

спортшының өмірі мен әрбір басқан қадамын қадағалап отыру спорт жанкүйері үшін қазір 

қолжетімді. Басқа салалармен салыстыра қарағанда интернет спорт әлеміне үлкен өзгеріс 

әкелді. Қазақстан спорт журналистері қауымдастығының хатшысы Нұрғазы Сасаев: 

«Интернет арқылы тың ақпаратты әр қилы құрылымда түрлендіріп таратуға болады. Атап 

айтқанда – мақала, сурет, кесте, аудиофайл, бейнефайл (видеофайл) түрлерінде... Яғни, 

қандай да бір ақпаратты мақала ретінде жазып қана емес, сол адамның өз дауысымен 

таратуға, оқырмандардың көзбе-көз тамашалауларына да (визуалды ақпарат жариялауға да) 

мүмкіндік бар. Яғни мультимедия мүмкіншіліктері мол» деп, интернеттегі спорт 

журналистикасының дамуы жайында жазғаны бар.  

Әр саланың ішінде түрлі маман иелері қызмет атқарады. Елімізде жеке сала ретінде 

спорт журналистикасы осы күнге дейін оқытылмады. 2020 жылдан бастап Л.Н.Гумилев 

атындағы Еуразия ұлттық университеті Журналистика және саясаттану факультеті «Спорт 

журналистикасы» білім бағдарламасы бойынша мамандар даярлауды қолға алды. 

http://www.akorda.kz/
http://www.akorda.kz/
http://www.balapan.tv/
mailto:Kamshat.koishybek@mail.ru

ЕҰУ кәсіби спорт журналисін даярлайтын Қазақстандағы алғашқы жоғарғы оқу орны 

болып отыр. Журналистика және саясаттану факультетінің деканы Қайрат Сақтың айтуы 

бойынша, ел спортында өзіндік орны бар Қазақстандағы спорттық ұйымдармен бірлесе 

жұмыс істеу жоспарда бар. 

Білім бағдарламасы қабылданып, «Спорт журналистикасы» мамандығы 2020 жылғы 

оқу маусымында студенттерге есігін ашты. Бұл 4 жылдан кейін кәсіби спорт журналистері 

дайын болады деген сөз. 

Бұл өте керемет бастама. Осыдан кейін спорт әлемінде жүрген журналистердің сапасы 

артып, бәсеке де болары анық.  

Спорт журналистикасы жеке сала ретінде оқытыла бастағаннан кейін, бұл сала спорт 

комментаторларын да дайындайды. Комментаторлық қызмет – үлкен өнер. Бұл саланың тіз-

гінін ұстаған маман жан-жақты әрі терең білімді болумен қатар сөзді тауып айту, қиыннан 

қиыстыру, көрерменді жетелеп отыру тәрізді шешендік қасиеттерге ие адам болуы керек.  

Жалпы заман өзгерді. Жаңа медианың мүмкіндіктері ашылып жатыр. Осы күні My 

Score,Flash Score секілді қосымшалардың өзі комментаторлардың жұмысын біраз жеңілдетті. 

Кез келген спортшының, кез келген команданың статистикасын көруге болады. 

Статистикадан бөлек, жеке өмірі жайында да,тіпті туысқандарының өмірі жайында да 

ақпарат алу қиын емес. Кеше не істеді?, Ертең не істейді?, барлығын жаңа медианың көмегі 

арқылы біліп отырады. Одан бөлек, интернеттегі викпедияның да пайдасы көбірек болып 

тұр. Бір спортшы туралы айту қажет болып қалса, интернетті ашып қарай салу қиын емес. 

Спортшы сұхбат берген кезде де, сол мезетте қазақ көрерменіне айтып жатқан сөздерін де 

қазақшалап аударып беруге де мүмкіндік бар. Онлайн аудармашы дәл осы сәтте 

комментатордың көмекшісі болады. Тағы бір өзгеріс ол жанкүйер мен спорт 

комментаторының арасындағы тығыз байланыс. Көрерменмен кез-келген уақытта тілдесіп, 

сөйлесіп, көпшіліктің ойын да біле алады. Трансляция барысында қателіктер болса көрермен 

бірден түзеп, пікір алмасып отырады. Комментатор жанкүйердің көңілінен шығатындай етіп 

жүргізуді мақсат етеді, сондықтан да жанкүйерлермен байланыс орнатып отыру заңдылық.  

Қазіргі уақытта интернеттегі бұқаралық ақпарат құралдары көбейіп, кеңінен дамып 

жатыр. Осы күні интернет-журналистика дәстүрлі БАҚ-тың алдына шығып кеткені де 

жасырын емес. Оның ішінде спортқа арналған порталдар көбейіп жатыр. Орыс тілінде, 

мемлекеттік тілде, аралас та ақпарат тарататын порталдар бар. Бұл ретте соңғы 10 жыл 

көлемінде Қазақстанда тұрақты ақпарат таратып, күн сайын жаңарып отыратын екі спорттық 

интернет-портал жұмыс істеуде. Олар «Spors.kz» пен «Vesti.kz».  

Қазіргі кезде «Sports.kz» порталы жарыстардың тікелей трансляциясын ұйымдастыру 

үшін көптеген спорттық клубтармен және федерациялармен тығыз байланыста жұмыс 

істейді, әріптестік орнатқан. Сонымен қатар онлайн-медианың жеке мобильді қосымшалары 

бар. Яғни Android, iOS қосымшасынан жүктеп алуға болады. Ал «Vesti.kz» порталы 2012 

жылдан бері үздіксіз жұмыс істеп келеді. Лондон Олимпиадасынан бастап, ақпараттық 

портал бірде-бір тоқтаған емес. Осы күні өзінің тұрақты оқырмандарын тапқан. Қазіргі кезде 

бұл порталдың қазақша нұсқасы да бар. «Sports.kz» порталынан басты айырмашығы да сол, 

екі тілде ақпарат таратады. Одан бөлек, «Vesti.kz» әлемдік спорт туралы да жиі жазады. Әр 

жылдары сараптамалық, сұхбат жанрына құрылған бірнеше жобалар болды.«Vesti.kz» 

порталына жай күндері тәулігіне 40-50 мың адам кірсе, айтулы спорттық іс-шаралар өткенде 

бұл көрсеткіш ұлғаяды. Тіпті, 100 мыңнан асып жығылады. Ал Геннадий Головкин жекпе-

жек өткізгенде бір күнде 150 мың оқырман сайттан ақпарат іздейді екен. Қазақстандағы 

БАҚ-тардың арасында Геннадий Головкин туралы ең көп жазатыны осы «Vesti.kz»  порталы. 

Соңғы жылдары видеоконтентке көп көңіл бөліп келеді. Youtube арнайы каналы ашылған. 

Сонда танымал спортшылардан, менеджерлер, бапкерлерден сұхбат алып тұрады. Карантин 

кезінде онлайн-сұхбаттар ұйымдастырылды. Бұл порталдың әлеуметтік желілерде ресми 

аккаунттары бар. Мысалы, «ВКонтакте» (17 960 жазылушы), Twitter 46 000 жазылушы) 

Facebook (5 500 жазылушы), Instagram (27 900 жазылушы), Youtube (8 500 жазылушы), 

«Одноклассники.ру» (2 110 жазылушы). Сонымен қатар Telegram-да 1 309 оқырман 

тіркелген. «Vesti.kz»  порталында әрбір кәсіби спортшының жеке профилі бар. Мысалы, егер 

футболшы болса оның аты-жөні, туған жылы, жасы, соққан голы, ойнаған командасы 

көрсетілген.  

Қазіргі спорттық журналистика саласында Интернет-БАҚ жетекші орындарға ие 

болып отыр деген қорытынды жасауға болады. Мұндай ресурстар оқырмандарға бірнеше 

артықышылықтар береді. Атап өтсек, коммуникация, жаңалықтар лентасының үнемі 

жаңаруы, мультимедиялық технологияларды белсенді қолдану және т.б.  

Пайдаланған әдебиеттер: 

1. https://www.enu.kz/downloads/mart-2019/sport-zhurnalistika.pdf 

2. https://olympic.kz/kk/article/13063 

3. «Комментатор күнделігі» Е.Мәулен 

4. https://abai.kz/post/38936 

5. Sports.kz және Vesti.kz сайттары 

Әмірбекқызы Арайлым 

a.arai24@mail.ru 

 

Л.Н.Гумилев атындағы ЕҰУ 

Журналистика және саясаттану факультетінің студенті 

 

Ғылыми жетекшісі - аға оқытушы Г.С.Алгалиева 

 

Памфлет – жалпы саяси құрылымға немесе оның жеке жақтарына, қандай-да бір 

қоғамдық топқа, партияға, үкіметке тағы сол секілді (олардың жеке бір өкілдерін әшкерелеу 

арқылы) қарсы бағытталған шығарма. Памфлеттің міндеті – белгілі бір жайды, адамды 

әшкерелеу, мазақ ету, масқаралау. 

Памфлет әшкерелейтін қайраткердің образын жасай отырып, оны нақты бір даралық 

түрінде беруге тырысады – оның саяси өмірін, күнделікті тұрмыс-тіршілігін, жеке 

ерекшеліктерін сынайды. Мұның бәрі негізінен ол өкілі болып отырған партияның 

ұстанымдарына қаттырақ соққы беру үшін жасалады. Осындай нақты адамды көрсетуге 

талпыныс памфлетті көркем әдебиетке, ал памфлетистің жұмысын жазушының жұмысына 

бір табан жақындатады. Егер жазушы «типтік характер» жасаса, памфлетте нақты адам, дәл 

фактілер келтіріледі, яғни шығармашылық, көркем қиял элементтері болмайды. Памфлет 

негізінен қайшылыққа құрылғандықтан, көбінесе көркем әдебиеттегі әзіл-сықақ, сатира 

түріне жақын болады. Осыған байланысты памфлетистің шығармашылық мәнері сатираның 

ерекшеліктерімен, әжуа, мысқыл, кекесін, гипербола т.с.сияқтылармен күрделене түседі. 

«Памфлет» сөзі XIV ғасырда пайда болды және бастапқыда мұқабасыз қайта 

жазылмаған брошюраны білдірді. Публицистикалық әдебиеттің жанры ретінде кітапша 

реформация дәуірінде дамыды.  Памфлет термин ретінде XII ғасырда қолданыла 

бастағанымен, оның классикалық түрі Қайта өрлеу дәуірінде XVI ғасырда қалыптасты деген 

пікірлерде бар.  Ежелгі Грекия мен Римде шешендік сөз, ғылыми трактат (Демосфен, 

Цицерон, Ювенал) түрінде келіп, кейін мазмұн, пішін тарапынан барлық жанрды қамтыды. 

Памфлет қара сөзбен де, өлең түрінде де келеді, насихатқа негізделіп, барша қауымға 

түсінікті болады. Памфлет қоғамның саяси-әлеуметтік тынысын бейнелейді, нақты оқиға, 

дерекке байланысты туындайды. Кейде Памфлет жала жабу мағынасында келсе, пасквиль 

